
«     » ____ 2013 թվականի N___-Ն
 
 ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ ԿԱՌԱՎԱՐՄԱՆ ՀԻՄՆԱԴՐԱՄ ՀԻՄՆԱԴՐԵԼՈՒ, ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ  ՏՆՕՐԻՆՄԱՆ ՈՒ ԿԱՌԱՎԱՐՄԱՆ ԳՈՐԾԱՌՈՒՅԹՆԵՐԸ ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ ԿԱՌԱՎԱՐՄԱՆ ՀԻՄՆԱԴՐԱՄԻՆ ՎԵՐԱՊԱՀԵԼՈՒ, ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ  ՏՆՕՐԻՆՄԱՆ ՈՒ ԿԱՌԱՎԱՐՄԱՆ ԿԱՐԳԸ ՀԱՍՏԱՏԵԼՈՒ
ԵՎ ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ ԿԱՌԱՎԱՐՄԱՆ ՀԻՄՆԱԴՐԱՄԻ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ,գումար հատկացնելու ԵՎ ՀՀ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ մասին 
 
Ղեկավարվելով <<Կուտակային կենսաթոշակների մասին>> ՀՀ օրենքի 2-րդ հոդվածի 1-ին մասի 6-րդ կետով, Հայաստանի Հանրապետության քաղաքացիական օրենսգրքի 123 հոդվածով, «Հիմնադրամների մասին» ՀՀ օրենքի 9-րդ և 10-րդ հոդվածներով, ինչպես նաև Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և «Հայաստանի Հանրապետութ​յան 2013 թվականի պետական բյուջեի մասին» Հա​յաս​տա​նի Հան​րապետության օրենքի 11-րդ հոդվածի 18-րդ կետին համա​պա​տաս​խան` Հայաստանի Հանրապետության կառավարությունը որոշում է.
1. Հիմնադրել Կենսաթոշակային երաշխիքային ֆոնդի կառավարման hիմնադրամ:

2. Կենսաթոշակային երաշխիքային ֆոնդի տնօրինման և կառավարման գործառույթները վերապահել ԿԵնսաթոշակային երաշխիքային ֆոնդի կառավարման հիմնադրամին:

3. Հաստատել Կենսաթոշակային երաշխիքային ֆոնդի տնօրինման և կառավարման կարգը` համաձայն N 1 hավելվածի:

2. Հաստատել Կենսաթոշակային երաշխիքային ֆոնդի կառավարման հիմնադրամի կանոնադրությունը, համաձայն N 2 hավելվածի:

3. Սահմանել, որ Կենսաթոշակային երաշխիքային ֆոնդի կառավարման hիմնադրամի հիմնադրի անունից հանդես եկող կառավարման մարմինը Հայաստանի Հանրապետության կառավարությունն է, ի դեմս Հայաստանի Հանրապետության ֆինանսների նախարարության:

4. Մինչև Հիմնադրամի խորհրդի կողմից Հիմնադրամի տնօրենի ընտրությունը, Հիմնադրամի տնօրենի ժամանակավոր պաշտոնակատար նշանակել Հերմինե Արծրունի Հարությունյանին և հանձնարարել, սահմանված կարգով, ապահովել հիմնադրամի պետական գրանցումը:

5. Որպես հիմնադրի գույքային ներդրում Կենսաթոշակային երաշխիքային ֆոնդի կառավարման hիմնադրամին  տրամադրելու համար Հայաստանի Հանրապետության ֆինանսների նախարարությանը 2013թ.-ի երկրորդ եռամսյակում հատկացնել հարյուր հազար դրամ` Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Ներքին բաժնետոմսերի և այլ մասնաբաժինների ձեռքբերում» հոդվածով):
6.Հայաստանի Հանրապետության կառավարության 2012 թվականի դեկտեմբերի 20-ի Հայաստանի Հանրապետության 2013 թվականի պետական բյուջեի կատարումն  ապահովող միջոցառումների մասին N 1616-Ն որոշման մեջ կատարել փոփոխություններ համաձայն NN 3, 4, 5, 6 և 7 հավելվածների: 

ՀՀ ֆինանսների նախարար    Դավիթ Սարգսյան
Հավելված N1

ՀՀ կառավարության 2013 թվականի
-----------N------------Ն որոշման
ԿԱՐԳ
ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ  ՏՆՕՐԻՆՄԱՆ ՈՒ ԿԱՌԱՎԱՐՄԱՆ 

1. Կենսաթոշակային երաշխիքային ֆոնդի միջոցները կարող են ներդրվել ‹‹Կուտակային կենսաթոշակների մասին›› Հայաստանի Հանրապետության օրենքով սահմանված, բացառապես վերադարձման բարձր հուսալիություն ունեցող հետևյալ ֆինանսական ակտիվներում`
ա) Հայաստանի Հանրապետության թողարկած կամ ամբողջությամբ երաշխավորած արժեթղթերում.
բ) Հայաստանի Հանրապետությունում գործող առևտրային բանկերում կամ բարձր վարկանիշ ունեցող առաջնակարգ օտարերկրյա բանկերում` որպես բանկային ավանդ և (կամ) բանկային հաշիվ.
գ) Կենտրոնական բանկի թողարկած կամ ամբողջությամբ երաշխավորած արժեթղթերում.
դ) ոսկու ստանդարտացված ձուլակտորներում.
ե) բարձր վարկանիշ ունեցող պետությունների և (կամ) այդ պետությունների կենտրոնական բանկերի թողարկած կամ ամբողջությամբ երաշխավորած արժեթղթերում.
զ) բարձր վարկանիշ ունեցող առաջնակարգ կազմակերպությունների թողարկած կամ ամբողջությամբ երաշխավորած արժեթղթերում.
է) Կենսաթոշակային երաշխիքային ֆոնդի կառավարման hիմնադրամի խորհրդի որոշմամբ` այլ ֆինանսական ակտիվներում:
2. Վարկանիշների թույլատրելի սահմանաչափերը և վարկանիշ սահմանող ընդունելի կազմակերպությունների ցանկը սահմանում է Կենսաթոշակային երաշխիքային ֆոնդի կառավարման hիմնադրամի հոգաբարձուների խորհուրդը: Ընդ որում Կենսաթոշակային երաշխիքային ֆոնդի միջոցների տեղաբաշխման առաջնային չափանիշը տեղաբաշխվող միջոցների անվտանգությունն ու իրացվելիությունն է:

3. Ֆոնդի տնօրինման և կառավարման գործառույթները իրականացնող կազմակերպության լուծարման կամ սնանկ ճանաչվելու դեպքում Ֆոնդի կառավարումը անցնելու է ՀՀ կառավարության որոշմամբ սահմանված ժամանակավոր այլ կառավարչի` մինչև ՀՀ կառավարության որոշմամբ Ֆոնդի հիմնական կառավարչի սահմանումը:
 Հավելված N2

ՀՀ կառավարության 2013 թվականի
-----------N------------Ն որոշման
 Կ Ա Ն Ո Ն Ա Դ Ր ՈՒ Թ Յ ՈՒ Ն
ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ ԿԱՌԱՎԱՐՄԱՆ ՀԻՄՆԱԴՐԱՄԻ
 
ԳԼՈՒԽ 1. ԸՆԴՀԱՆՈՒՐ ԴՐՈՒՅԹՆԵՐ
1. Կենսաթոշակային երաշխիքային ֆոնդի կառավարման hիմնադրամը (այսուհետ` Հիմնադրամ) շահույթ ստանալու նպատակ չհետապնդող իրավաբանական անձ է, որի հիմնադրման հիմնական նպատակը պարտադիր կենսաթոշակային ֆոնդերի մասնակիցների կողմից կատարած պարտադիր կուտակային վճարների` ճշգրտված տարեկան գնաճով վերադարձելիություն երաշխավորող ֆոնդի  կառավարումն է:
2. Հիմնադրամը գործում է Հայաստանի Հանրապետության Սահմանադրության, Հայաստանի Հանրապետության քաղաքացիական օրենսգրքի, «Կուտակային կենսաթոշակների մասին» (այսուհետ` Օրենք) «Հիմնադրամների մասին»  Հայաստանի Հանրապետության օրենքների, այլ օրենքների և իրավական ակտերի, Հայաստանի Հանրապետության միջազգային պայմանագրերի և սույն Կանոնադրության հիման վրա:

3. Հիմնադրամի հայերեն անվանումն է` Կենսաթոշակային երաշխիքային ֆոնդի կառավարման հիմնադրամ:

4. Հիմնադրամի անգլերեն անվանումն է` Pension Guarantee Fund Management Foundation.

5. Հիմնադրամի գտնվելու վայրն է` Հայաստանի Հանրապետություն, քաղաք Երևան, 0010, Վազգեն Սարգսյան 6:
6. Հիմնադրամն ունի իր անվանումը պարունակող դրոշմներ և ձևաթղթեր, ինչպես նաև անհատականացնող այլ միջոցներ:

ԳԼՈՒԽ 2. ՀԻՄՆԱԴՐԱՄԻ ՀԻՄՆԱԴԻՐԸ

7. Հիմնադրամի հիմնադիրը Հայաստանի Հանրապետությունն է (այսուհետ` հիմնադիր)` ի դեմս Հայաստանի Հանրապետության կառավարության: Հայաստանի Հանրապետության լիազորված մարմինը Հայաստանի Հանրապետությանֆինանսների նախարարությունն է (այսուհետ` Նախարարություն): 

ԳԼՈՒԽ 3. ՀԻՄՆԱԴՐԱՄԻ ՆՊԱՏԱԿԸ

8. Հիմնադրամի գործունեության նպատակը պարտադիր կենսաթոշակային ֆոնդերի մասնակիցների կողմից կատարած պարտադիր կուտակային վճարների` ճշգրտված տարեկան գնաճով (այսուհետ` երաշխավորված կուտակային վճարներ) վերադարձելիությունը երաշխավորող ֆոնդի (այսուհետ` Ֆոնդ) կառավարումն է:
9. Իր առջև դրված նպատակն իրագործելու համար Հիմնադրամը`
ա) Օրենքով սահմանված պայմաններով կառավարում է Ֆոնդի միջոցները.
բ) միջնորդություններ է ներկայացնում Կենտրոնական բանկ Օրենքով սահմանված երաշխիքային վճարները չվճարած կենսաթոշակային ֆոնդերի կառավարիչների նկատմամբ պատժամիջոցներ կիրառելու, կենսաթոշակայի ֆոնդերի կառավարիչների ներկայացրած հաշվետվությունների արժանահավատությունը պարզելու նպատակով Կենտրոնական բանկի կողմից ստուգումներ անցկացնելու համար.
գ) հավաքագրում է Օրենքով սահմանված երաշխիքային վճարները.
դ) իրականացնում է Ֆոնդի միջոցների, երաշխավորված վճարների, կենսաթոշակային ֆոնդերի մասնակիցների թվի և այլ վերլուծություններ.
ե) ստանում է անհրաժեշտ տեղեկատվություն` հատուցումը Օրենքով սահմանված կարգով կազմակերպելու համար.
զ) լուսաբանում է կենսաթոշակային ֆոնդերի մասնակիցների կողմից կատարված կուտակային վճարների երաշխավորման և հատուցման գործընթացը.
է) կազմակերպում է հատուցման գործընթացը.
ը) իրականացնում է Օրենքով երաշխիքային ֆոնդի համար սահմանված այլ գործառույթներ:
ԳԼՈՒԽ 4. ՀԻՄՆԱԴՐԱՄԻ ՁԵՌՆԱՐԿԱՏԻՐԱԿԱՆ և ԱՅԼ ԳՈՐԾՈՒՆԵՈՒԹՅՈՒՆԸ
10. Հիմնադրամը չի իրականացնում ձեռնարկատիրական գործունեություն:
11.. Հիմնադրամը կարող է`
ա) կնքել օրենսդրությամբ չարգելված պայմանագրեր և գործարքներ.

բ) օրենքով սահմանված կարգով ձեռք բերել, ստանալ, վարձակալել կամ այլ պայմաններով, այդ թվում նաև անվճար, օգտագործել անշարժ գույք, հիմնական միջոցներ, օրենքով չարգելված այլ գույք.
գ) օտարել կամ վարձակալության և անվճար օգտագործման հանձնել Հիմնադրամին պատկանող ցանկացած անշարժ և շարժական գույք.
դ) կնքել համաձայնագրեր օտարերկրյա ոչ առևտրային և ոչ կառավարական կազմակերպությունների հետ, իր աշխատակիցներին և այլ անձանց գործուղել այլ երկրներ, հրավիրել այլ երկրներից քաղաքացիներ.
ե) ներդրումներ կատարել սույն Կանոնադրության 5-րդ գլխի 16-րդ կետում նշված ֆինանսական ակտիվներում.
զ) Հայաստանի Հանրապետության օրենսդրությանը և սույն Կանոնադրությանը համապատասխան անդամակցել տեղական, միջազգային և օտարերկրյա պետական և ոչ պետական կազմակերպություններին.
է) ինքնուրույն կազմավորել իր ֆինանսական ռեսուրսները, այդ թվում` ստանալ վարկեր, փոխառություններ, դրամաշնորհներ, հանգանակություններ, ձեռք բերել գույքային և ոչ գույքային իրավունք, տիրապետել և տնօրինել դրանք և դրանցից ստացված եկամուտները.
ը) Օրենքով սահմանված կարգով ստանալ կենսաթոշակային գաղտնիք կազմող և այլ տեղեկություներ, որոնք անհրաժեշտ են իր կանոնադրական նպատակներն իրականացնելու համար.
թ) Հիմնադրամի կողմից  կուտակային վճարների երաշխավորման և հատուցման գործընթացի լուսաբանման համար ձեռնարկել անհրաժեշտ միջոցառումներ.
ժ) իրականացնել օրենսդրությամբ չարգելված այլ գործունեություն:
ԳԼՈՒԽ 5. ՀԻՄՆԱԴՐԱՄԻ ԵՎ ՖՈՆԴԻ ՍԿԶԲՆԱԿԱՆ ԳՈՒՅՔԻ ԱՐԺԵՔԸ, ԴՐԱՆՑ ՁԵՎԱՎՈՐՄԱՆ ԱՂԲՅՈՒՐՆԵՐԸ
12. Հիմնադրամի գույքի սկզբնական արժեքը սույն կանոնադրությունը հաստատելու պահին կազմում է 100000 Հայաստանի Հանրապետության դրամ:
13.  Ֆոնդի սկզբնական գույքը ձևավորվում է կենսաթոշակային ֆոնդի կառավարիչների կողմից Օրենքի համաձայն Կենտրոնական բանկում բացված հատուկ հաշվում կուտակվող երաշխիքային վճարների գումարներից, որոնք Ֆոնդի ստեղծման պահից տասը օրվա ընթացքում փոխանցվում են Ֆոնդի հաշվին: Ֆոնդի անունով Կենտրոնական բանկում բացված հատուկ հաշվին են փոխանցվում նաև կենսաթոշակային ֆոնդի կառավարիչների կողմից Օրենքի համաձայն փոխանցման  ենթակա պարբերական վճարները: Ֆոնդը իր անունով Կենտրոնական բանկում բացում է նաև դեպո հաշիվ:
14. Ֆոնդի գույքի ձևավորման աղբյուր կարող են լինել`
ա) Օրենքով սահմանված երաշխիքային վճարների գումարները.
բ) դրանց կառավարումից ստացված եկամուտները.
գ) Ֆոնդի կողմից հատուցված և կենսաթոշակային ֆոնդի կառավարիչների նկատմամբ ձեռք բերած պահանջի հիման վրա կենսաթոշակային ֆոնդի կառավարիչներից ստացված գումարները.
դ) օրենքով չարգելված այլ եկամուտներն ու միջոցները:

15. Ֆոնդի գույքի տնօրինումը և կառավարումը իրականացվում է Օրենքով, Կենսաթոշակային երաշխիքային ֆոնդի միջոցներ տնօրինման և կառավարման կարգով, սույն Կանոնադրությամբ սահմանված կարգով:
16. Ֆոնդի միջոցների ներդրումը կատարվում է համաձայն «Կենսաթոշակային երաշխիքային ֆոնդի տնօրինման և կառավարման» կարգի
17. Հիմնադրամի ծախսերը և կապիտալ ներդրումների ծրագիրը.
ա) Հիմնադրամի ծախսերն են`
1) գործառնական ծախսերը.
2) վարչական ծախսերը:
բ) Կապիտալ ներդրումների ծրագիրն իրենից ներկայացնում է`
1) Հիմնադրամի հիմնական գործունեության ապահովման նպատակով իրականացվող կապիտալ ներդրումները.
2) վարչական նպատակներով իրականացվող կապիտալ ներդրումները:
18. Հիմնադրամի տարեկան վարչական ծախսերը, գործառնական ծախսերը և կապիտալ ներդրումների ծրագիրը հաստատվում են Խորհրդի կողմից` Հիմնադրամի ընթացիկ գործունեությունն ապահովելու, նրա կողմից Օրենքով սահմանված գործառույթներն իրականացնելու նպատակով:
19. Վարչական ծախսերը ներառում են Հիմնադրամի գործադիր մարմնի, Վերստուգիչ հանձնաժողովի անդամների (վերստուգիչի), աշխատողների աշխատավարձը, Խորհրդի անդամների պարտականությունների կատարմամբ պայմանավորված` փոխհատուցման ենթակա ծախսերը, ինչպես նաև Հիմնադրամի ընթացիկ գործունեության իրականացումն ապահովելու համար այլ ծախսերը: 

20. Հիմնադրամի և Ֆոնդի միջոցների հաշվառումը իրականացվում է առանձնացված: Ֆոնդի միջոցները չեն համարվում Հիմնադրամի միջոցներ:

ԳԼՈՒԽ 6. ՀԻՄՆԱԴՐԱՄԻ ՀՆԱՐԱՎՈՐ ՇԱՀԱՌՈՒՆԵՐԻ ԽՄԲԵՐԸ
21. Հիմնադրամի շահառուներն են կենսաթոշակային ֆոնդերի մասնակիցները:

ԳԼՈՒԽ 7. ՀԻՄՆԱԴՐԱՄԻ ԳՈՐԾՈՒՆԵՈՒԹՅԱՆ ԺԱՄԿԵՏԸ
22. Հիմնադրամն ստեղծված է համարվում օրենսդրությամբ սահմանված կարգով գրանցվելու պահից և գործում է անժամկետ:

ԳԼՈՒԽ 8. ԽՈՐՀՈՒՐԴԸ, ԴՐԱ ԿԱԶՄԸ ԵՎ ԱՆԴԱՄՆԵՐԻ ՆՇԱՆԱԿՄԱՆ ԿԱՐԳԸ
23. Հիմնադրամի կառավարման բարձրագույն մարմինը խորհուրդն է
24. Խորհուրդը կազմված է հինգ անդամից` Խորհրդի նախագահ և մյուս անդամներ:
25. Խորհրդի անդամները նշանակվում են հետևյալ կարգով`
երկու անդամ` ՀՀ Ֆինանսների նախարարությունից,

մեկ անդամ` ՀՀ Աշխատանքի և սոցիալական հարցերի նախարարությունից,

մեկ անդամ` Կենտրոնական բանկից, Կենտրոնական բանկի համաձայնությամբ,
մեկ անդամ` մասնակիցների ռեեստր վարողից, մասնակիցների ռեեստր վարողի համաձայնությամբ,
Խորհրդի նախագահը ընտրվում է Խորհրդի անդամների կողմից:
26. Խորհրդի անդամները ներկայացվում են համապատասխան մարմնի ղեկավարի կողմից և հաստատվում են ՀՀ վարչապետի կողմից: 
27. Խորհրդի անդամները իրենց պարտականությունները կատարում են առանց վարձատրության` հասարակական հիմունքներով:
28. Խորհրդի անդամի` իր կողմից Խորհրդի անդամի պարտականություների կատարման հետ կապված ծախսերը փոխհատուցվում են` Խորհրդի կողմից սահմանված կարգով:
29. Խորհրդի անդամն ազատվում է պաշտոնից օրենքով սահմանված դեպքերում:
30. Խորհրդի անդամի թափուր տեղ առաջանալու դեպքում, Խորհուրդը տեղեկացնում է այդ մասին լիազորությունները դադարած անդամին ներկայացրած մարմնին, որը, օրենքով սահմանված կարգով ներկայացնում է նոր խորհրդի անդամին, որը հաստատվում է ՀՀ վարչապետի կողմից:

31.Խորհուրդն իր գործունեությունն իրականացնում է նիստերի միջոցով: Խորհրդի նիստն իրավազոր է, եթե նիստին ներկա են Խորհրդի առնվազն երեք անդամ, ընդ որում Խորհրդի անդամները Խորհրդի նիստերին մասնակցում են անձամբ: Խորհրդի նիստերում յուրաքանչյուր անդամ ունի մեկ ձայն: Խորհուրդը որոշումները ընդունում է խորհրդի անդամների ընդհանուր թվի ձայների պարզ մեծամասնությամբ, եթե օրենքով այլ բան նախատեսված չէ: 

32. Խորհրդի նիստերին խորհրդակցական ձայնի իրավունքով Խորհրդի որոշմամբ կարող են հրավիրվել փորձագետ (ներ): Հիմնադրամի տնoրենը կարող է մաuնակցել  Խորհրդի նիuտերին խորհրդակցական ձայնի իրավունքով:
33. Խորհրդի նիստերը արձանագրվում են: Արձանագրությունը երկու օրվա ընթացքում ստորագրվում է նիստին ներկա եղած բոլոր անդամների կողմից և պահվում է Հիմնադրամում առնվազն հինգ տարի, բացառությամբ օրենքով սահմանված դեպքերի:
34. Հիմնադրամի Խորհրդի նիստերը գումարվում են ոչ պակաս քան եռամսյակը մեկ անգամ` Խորհրդի նախագահի կողմից: Խորհրդի նիստերը կարող են հրավիրվել նաև Խորհրդի անդամների մեկ երրորդի պահանջով` Խորհրդի նախագահի կողմից` համապատասխան պահանջը ներկայացնելուց 10 օրվա ընթացքում: Խորհրդի նիստերը կարող են անցկացվել էլեկտրոնային կամ կապի այլ միջոցների կիրառմամբ:
35. Եթե նշված ժամկետում Խորհրդի նախագահը նիստ չի հրավիրում, ապա նիստը կարող են հրավիրել նման պահանջ ներկայացրած անձինք:
36. Խորհրդի նիստը գումարվում է նաև Հիմնադրամի տնօրենի առաջարկով, եթե.
ա) տեղի է ունեցել Օրենքով սահմանված հատուցման դեպք.
բ) հատուցման ընթացքում առաջացել են խնդիրներ, որոնց լուծման իրավասությունը պատկանում է Խորհրդին.
գ) անհրաժեշտություն է առաջացել խորհրդի նիստերին խորհրդակցական ձայնի իրավունքով փորձագետներ հրավիրել.
դ) կենսաթոշակային ֆոնդի կառավարիչների կողմից պարբերական երաշխիքային վճարների դադարեցման վերաբերյալ որոշում կայացնելու դեպքում.
ե) Հիմնադրամի բնականոն գործունեության ընթացքում առաջացել է անհապաղ լուծում պահանջող խնդիրների լուծման անհրաժեշտություն:
զ) Սույն կետով նախատեսված հիմքերով Խորհրդի նիստը գումարվում է Հիմնադրամի տնօրենի կողմից առաջարկը ներկայացնելու հաջորդ օրը:

37. Խորհրդի անդամները, մինչև Խորհրդի նիստի անցկացման օրվան նախորդող 10-րդ օրը, բացառությամբ Կանոնադրության 36-րդ կետով նախատեսված դեպքերի, Հիմնադրամի տնօրենին են ներկայացնում այն հարցերը և դրանց վերաբերյալ անհրաժեշտ նյութերը, որոնք պետք է ընդգրկվեն Խորհրդի նիստի օրակարգում:
38. Հիմնադրամի տնօրենը, ստացված հարցերի և իր կողմից բարձրացված հարցերի հիման վրա կազմում է Խորհրդի նիստի օրակարգը և կազմում Խորհրդի համապատասխան որոշումների նախագծերը: Կազմված օրակարգը, որոշումների նախագծերը, կից նյութերը Հիմնադրամի տնօրենը ներկայացնում է Խորհրդի անդամներին, Խորհրդի նիստի անցկացման օրվանից ոչ ուշ, քան 3 օր առաջ:
39. Խորհրդի նիստի ընթացքում, Խորհուրդը հաստատում է Հիմնադրամի տնօրենի կողմից ներկայացված օրակարգը կամ, անհրաժեշտության դեպքում, օրակարգում համապատասխան փոփոխություններ և լրացումներ է կատարում:

40. Խորհուրդն իրականացնում է հետևյալ լիազորությունները`
ա) որոշում է ընդունում երաշխավորված կուտակային վճարների հատուցումը սկսելու մասին.
բ) որոշում է ընդունում երաշխավորված կուտակային վճարների հատուցման և հատուցելը կազմակերպելու համար անհրաժեշտ միջոցների չափի մասին.
գ) հաստատում է Հիմնադրամի կանոնադրությունը, դրա մեջ փոփոխությունները և լրացումները.
դ) հաստատում է Հիմնադրամի գործունեությունը կարգավորող ներքին կարգերը.
ե) հաստատում է Հիմնադրամի վարչակազմակերպական կառուցվածքը.
զ) որոշում է Ֆոնդի միջոցների կառավարման նպատակով Ֆոնդի միջոցների ներդրման ուղենիշային պայուսակը.
է) որոշում է ընդունում հատուցման համար Ֆոնդի միջոցների անբավարարության մասին.
ը) հատուցման համար Ֆոնդի միջոցների անբավարարության դեպքում որոշում է ընդունում անհրաժեշտ միջոցներ ներգրավելու ուղղությունների և պայմանների վերաբերյալ.
թ) առնվազն եռամսյակը մեկ անգամ, իսկ հատուցման դեպք տեղի ունենալու պարագայում` ամիսը մեկ անգամ, լսում է Հիմնադրամի տնօրենի հաշվետվությունները.
ժ) ընտրում է Հիմնադրամի աուդիտն իրականացնող անձին (աուդիտորին), սահմանում է վերջինիս վճարման չափը.
ժա) վերահսկում է իր որոշումների կատարման ընթացքը.
ժբ) վերահսկում է Հիմնադրամի ընթացիկ և ֆինանսատնտեսական գործունեությունը.
ժգ) ընդունում է որոշումներ Խորհրդի նախագահի, Հիմնադրամի տնօրենի ընտրության և դրանց լիազորությունների վաղաժամկետ դադարեցման, ինչպես նաև Հիմնադրամի այլ մարմիններ ձևավորվելու մասին, սահմանում է Հիմնադրամի տնօրենի վարձատրության չափը.
ժդ) հաստատում է Հիմնադրամի վարչական ծախսերը և դրա փոփոխությունները, տարեկան ֆինանսական հաշվետվությունները և հիմնադրամի գործունեության տարեկան հաշվետվությունները.
ժե) հաստատում է Հիմնադրամի աշխատակիցների վարձատրման, պարգևատրման և խորհրդի անդամների, իրենց կողմից խորհրդի անդամների պարտականությունների կատարման հետ կապված ծախսերի փոխհատուցման վճարման կարգը. 

ժզ) նշանակում է Հիմնադրամի վերստուգիչ հանձնաժողովի անդամներին կամ վերստուգիչին, սահմանում է նրանց վարձատրության չափը.
ժէ) վերահսկում է Հիմնադրամի կողմից օրենքների, իրավական այլ ակտերի կատարումը.
ժը) գնահատում է իրականացված աուդիտորական արդյունքները, վերահսկում է բացահայտված թերությունների վերացմանն ուղղված միջոցառումների կատարումը.
ժթ) ապահովում է ներքին հսկողության իրականացումը.
ի) համաձայնություն է տալիս խոշոր գործարքների կնքմանը.
իա) առաջարկություն է ներկայացնում Խորհրդի անդամներին նշանակած մարմիններին տվյալ Խորհրդի անդամին պաշտոնից ազատելու վերաբերյալ.
իբ) որոշում է ընդունում Խորհրդին կից հանձնաժողովների ստեղծման վերաբերյալ.
իդ) սահմանում է վարկանիշների թույլատրելի սահմանաչափերը և վարկանիշ սահմանող ընդունելի կազմակերպությունների ցանկը` համաձայնեցնելով ՀՀ ֆինանսների նախարարության հետ.
իե) որոշում է ընդունում խորհրդի նիստերին խորհրդակցական ձայնի իրավունքով փորձագետներ հրավիրելու վերաբերյալ.
իզ) որոշում է ընդունում կենսաթոշակային ֆոնդի կառավարիչների կողմից պարբերական երաշխիքային վճարների դադարեցման վերաբերյալ
իէ) իրականացնում է օրենքով և սույն Կանոնադրությամբ նախատեսված այլ լիազորություններ:
41. Սույն Կանոնադրության իմաստով խոշոր գործարք է համարվում մեկ կամ մի քանի փոխկապակցված գործարքների կնքումը, որոնք ուղղակի կամ անուղղակի կապված են Հիմնադրամի կողմից գույքի ձեռքբերման, օտարման կամ գույքի օտարման հնարավորության հետ, և որոնց արժեքը գործարքը կնքելու մասին որոշում ընդունելու պահի դրությամբ կազմում է տվյալ տարվա համար հաստատված վարչական ծախսերի 5%:

42. Խորհրդի իրավասություն հանդիսացող հարցերը չեն կարող փոխանցվել այլ մարմնի:
43. Խորհուրդն իրավունք ունի ծանոթանալու Հիմնադրամի բոլոր փաստաթղթերին:

ԳԼՈՒԽ 12. ԽՈՐՀՐԴԻ ՆԱԽԱԳԱՀԸ

44. Խորհրդի նախագահը`
ա) կազմակերպում է Խորհրդի աշխատանքները, ստորագրում է Խորհրդի կողմից
ընդունված որոշումները.
բ) գումարում է Խորհրդի նիստերը և նախագահում է դրանք.
գ) կազմակերպում է նիստերի արձանագրության վարումը.
դ) կորդինացնում է Խորհրդին կից հանձնաժողովների գործունեությունը.
ե) սույն Կանոնադրության 11-րդ գլխի 1-ին մասի ժդ) կետի հիման վրա ընդունված Խորհրդի որոշման համաձայն Հիմնադրամի անունից կնքում է Հիմնադրամի և Հիմնադրամի տնօրենի միջև պայմանագիրը:
45. Խորհրդի նախագահը պատասխանատվություն է կրում Խորհրդի նիստի
արձանագրությում առկա տեղեկությունների հավաստիության համար:
46. Խորհրդի նախագահի բացակայության դեպքում նրա պարտականությունները կատարում է տարիքով ավագ Խորհրդի անդամը:
ԳԼՈՒԽ 13. ԽՈՐՀՐԴԻ ԱՆԴԱՄՆԵՐԻ ՄԻՋԵՎ ԱՇԽԱՏԱՆՔՆԵՐԻ ԲԱՇԽՈՒՄԸ ԵՎ ԽՈՐՀՐԴԻ ԱՆԴԱՄՆԵՐԻ ՊԱՏԱՍԽԱՆԱՏՎՈՒԹՅՈՒՆԸ

47. Խորհրդի անդամների միջև պարտականությունների բաշխումն իրականացնում Խորհուրդը` Խորհրդի նախագահի առաջարկությամբ:
48. Խորհրդի անդամը կոորդինացնում է Հիմնադրամի գործունեության` իրեն վերապահված կոնկրետ ոլորտի աշխատանքները և պատասխանատվություն կրում այդ ոլորտում Խորհրդի կողմից իր վրա դրված պարտականությունների կատարման համար:

ԳԼՈՒԽ 14. ՀԻՄՆԱԴՐԱՄԻ ՏՆՕՐԵՆԸ

49. Հիմնադրամի ընթացիկ գործունեության ղեկավարումն իրականացնում է Հիմնադրամի տնօրենը: Հիմնադրամի տնօրենը`
ա) ապահովում է Հիմնադրամի բնականոն գործունեությունը.
բ) իր իրավասությունների ներքո պատրաստում է Խորհրդի նիստերի օրակարգերը և որոշումների նախագծերը.
գ) Խորհրդի որոշած ուղենիշային պայուսակին համապատասխան կառավարում է Ֆոնդի միջոցները.
դ) առանց լիազորագրի հանդես է գալիս Հիմնադրամի անունից, տալիս է լիազորագրեր.
ե) Հիմնադրամի անունից կնքում է գործարքներ, իսկ Խորհրդի համաձայնության դեպքում նաև սույն կանոնադրությամբ սահմանված խոշոր գործարքներ.
զ) Հիմնադրամի անունից կնքում է պայմանագրեր, այդ թվում աշխատանքային.
է) Խորհրդի հաստատմանն է ներկայացնում Հիմնադրամի աշխատանքային ներքին կանոնակարգերը, Հիմնադրամի վարչակազմակերպական կառուցվածքը, հաստիքացուցակը.
ը) սահմանված կարգով աշխատանքի է ընդունում և աշխատանքից ազատում Հիմնադրամի աշխատակիցներին, նրանց նկատմամբ կիրառում է խրախուսման և կարգապահական պատասխանատվության միջոցներ.
թ) Խորհրդի հաստատմանն է ներկայացնում Հիմնադրամի տարեկան վարչական, գործառնական ծախսերի նախահաշիվը և կապիտալ ներդրումների ծրագիրը.
ժ) առնվազն եռամսյակը մեկ անգամ, իսկ հատուցման դեպք տեղի ունենալու պարագայում` ամիսը մեկ անգամ, հաշվետվություն է ներկայացնում Խորհրդին Ֆոնդի գործունեության և միջոցների վերաբերյալ.
ժա) մոնիտորինգ է իրականացնում և Խորհրդին է ներկայացնում հատուցման ընթացքի վերաբերյալ հաշվետվություններ.
ժբ) առաջարկ է անում արտահերթ Խորհրդի նիստ գումարելու վերաբերյալ.
ժգ) հատուցման դեպք տեղի ունենալու պարագայում խորհրդի հաստատմանն է ներկայացնում հատուցումը կազմակերպելու համար անհարժեշտ ծախսերը (այդ թվում` հատուցման համար).
ժդ) հատուցման համար Ֆոնդի միջոցները չբավարարելու դեպքում Խորհրդին է ներկայացնում չբավարարող գումարի չափը, ինչպես նաև Խորհրդի առջև քննարկման է ներկայացնում լրացուցիչ միջոցների ներգրավման ուղիները.
ժե) Խորհրդի հաստատմանն է ներկայացնում տարեկան հաշվետվությունները.
ժզ) կնքում է Խորհրդի կողմից ընտրված անկախ աուդիտորական կազմակերպության և Հիմնադրամի միջև աուդիտորական ստուգումը իրականացնելու մասին պայմանագիրը.
ժէ) իր իրավասության սահմաններում արձակում է հրամաններ, տալիս է կատարման համար պարտադիր ցուցումներ և վերահսկում է դրանց կատարումը.
ժը) միջոցներ է ձեռնարկում Հիմնադրամի ֆինանսական տարվա ավարտից հետո օրենքով սահմանված ժամկետում Հիմնադրամի գործունեության վերաբերյալ անկախ աուդիտորական կազմակերպության եզրակացությունը հրապարակելու ուղղությամբ.
ժթ) իրականացնում է Օրենքով և սույն կանոնադրությամբ սահմանված այլ լիազորություններ:
50. Հիմնադրամի տնօրենը առանց Խորհրդի համաձայնության չի կարող զբաղեցնել այլ պաշտոն, կատարել վճարովի այլ աշխատանք, բացի գիտական, մանկավարժական և uտեղծագործական աշխատանքից:
51. Հիմնադրամի և Հիմնադրամի տնօրենի միջև կնքված պայմանագիրը կարող է ցանկացած ժամանակ լուծվել Խորհրդի կողմից` տվյալ պայմանագրով սահմանված կարգով:
52. Հիմնադրամի տնօրենը պատասխանատվություն է կրում Հիմնադրամի հաշվապահական հաշվառման կազմակերպման, դրա վիճակի և հավաստիության, տարեկան հաշվետվության, ֆինանսական և վիճակագրական հաշվետվություններն օրենքներով և այլ իրավական ակտերով սահմանված մարմիններին ժամանակիններկայացնելու, ինչպես նաև հիմնադրամի մարմիններին և այլ անձանց տրամադրվող տեղեկությունների հավաստիության համար: Հիմնադրամի տնօրենի` Օրենքին, սույն Կանոնադրությանը չհակասող այլ իրավունքներն ու պարտականությունները, ինչպես նաև պարտականությունների չկատարման կամ ոչ պատշաճ կատարման համար պատասխանատվությունը սահմանվում են սույն գլխի 51 կետում նշված պայմանագրով:
ԳԼՈՒԽ 15. ՀԻՄՆԱԴՐԱՄԻ ՎԵՐՍՏՈՒԳԻՉ ՀԱՆՁՆԱԺՈՂՈՎԸ (ԿԱՄ ՎԵՐՍՏՈՒԳԻՉԸ). ԴՐԱ ԼԻԱԶՈՐՈՒԹՅՈՒՆՆԵՐԸ

53. Հիմնադրամի վերստուգիչ հանձնաժողովը (կամ վերստուգիչը) նշանակվում է Խորհրդի կողմից`մինչև 3 տարի ժամկետով:
54. Հիմնադրամի վերստուգիչ հանձնաժողովի քանակական կազմը սահմանվում է Խորհրդի որոշմամբ:
55. Հիմնադրամի վերստուգիչ հանձնաժողովը (կամ վերստուգիչը) իր լիազորությունների շրջանակներում`
ա) հսկողություն է իրականացնում Հիմնադրամի ընթացիկ գործունեության և գործառնական ռիսկերի նկատմամբ.
բ) հսկողություն է սահմանում հաշվապահական հաշվառման և հաշվետվության վարման նկատմամբ.
գ) հսկողություն է իրականացնում Հիմնադրամի տնօրենի և ստորաբաժանումների կողմից օրենքների, այլ իրավական ակտերի և Հիմնադրամի ներքին ակտերի, տրված հանձնարարականների կատարման նկատմամբ.
դ) խորհրդին հաշվետվություն է ներկայացնում օրենքներին և այլ իրավական ակտերին Հիմնադրամի գործունեության համապատասխանության մասին.
ե) եզրակացություններ և առաջարկություններ է տալիս Խորհրդի ներկայացրած, ինչպես նաև սեփական նախաձեռնությամբ առաջադրված հարցերի վերաբերյալ.
56. Վերստուգիչ հանձնաժողովը (կամ վերստուգիչը) ստուգում է Հիմնադրամի ֆինանսատնտեսական գործունեությունը սեփական նախաձեռնությամբ` ցանկացած ժամանակ կամ խորհրդի որոշմամբ:
57. Վերստուգիչ հանձնաժողովի (վերստուգիչի) պահանջով նրան պետք է ներկայացվեն Հիմնադրամի ֆինանսատնտեսական գործունեությանը վերաբերող բոլոր անհրաժեշտ փաստաթղթերը, նյութերը և բացատրությունները:
58. Վերստուգիչ հանձնաժողովը (կամ վերստուգիչը) կարող է պահանջել արտահերթ խորհրդի նիստի գումարում` Խորհրդի կողմից սահմանված կարգով և ժամկետներում:
59. Վերստուգիչ հանձնաժողովի նիստերը գումարվում ամսական առնվազն մեկ անգամ: Արտահերթ նիստ կարող է հրավիրվել խորհրդի կամ վերստուգիչ հանձնաժողովի առնվազն երկու անդամների պահանջով:
60. Վերստուգիչ հանձնաժողովի (կամ վերստուգիչի) իրավասություններին վերաբերվող հարցերը չեն կարող փոխանցվել Հիմնադրամի այլ մարմինների լուծմանը:
61. Վերստուգիչ հանձնաժողովի անդամները (կամ վերստուգիչը) չեն կարող Հիմնադրամում զբաղեցնել այլ պաշտոն, կամ լինել Հիմնադրամի կառավարման մարմինների հետ փոխկապակցված անձինք:
62. Վերստուգիչ հանձնաժողովը (կամ վերստուգիչը) հաշվետու է Խորհրդին: Վերստուգիչ հանձնաժողովը (կամ վերստուգիչը) Խորհրդին հաշվետվություններ է ներկայացնում Խորհրդի որոշմամբ սահմանված կարգով:
63. Վերստուգիչ հանձնաժողովը (կամ վերստուգիչը) օրենքների, այլ իրավական ակտերի խախտումներ բացահայտելու դեպքում պարտավոր է դրանք ներկայացնել Խորհրդին` միաժամանակ առաջարկելով այդ խախտումների վերացման և ապագայում չկրկնման ուղղությամբ ձեռնարկվելիք միջոցառումներ:

ԳԼՈՒԽ 16 . ՀԻՄՆԱԴՐԱՄԻ ԼՈՒԾԱՐՈՒՄԸ

64. Հիմնադրամը կարող է լուծարվել կամ անվճարունակ (սնանկ) ճանաչվել միայն օրենքով սահմանված կարգով:
65. Ֆոնդը չի համարվում Հիմնադրամի գույքը կամ նրա մի մասը: 
ՏԵՂԵԿԱՆՔ - ՀԻՄՆԱՎՈՐՈՒՄ
«ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ ԿԱՌԱՎԱՐՄԱՆ ՀԻՄՆԱԴՐԱՄ ՀԻՄՆԱԴՐԵԼՈՒ, ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ  ՏՆՕՐԻՆՄԱՆ ՈՒ ԿԱՌԱՎԱՐՄԱՆ ԳՈՐԾԱՌՈՒՅԹՆԵՐԸ ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ ԿԱՌԱՎԱՐՄԱՆ ՀԻՄՆԱԴՐԱՄԻՆ ՎԵՐԱՊԱՀԵԼՈՒ, ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ  ՏՆՕՐԻՆՄԱՆ ՈՒ ԿԱՌԱՎԱՐՄԱՆ ԿԱՐԳԸ ՀԱՍՏԱՏԵԼՈՒ

ԵՎ ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ ԿԱՌԱՎԱՐՄԱՆ ՀԻՄՆԱԴՐԱՄԻ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ, գումար հատկացնելու ԵՎ ՀՀ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ մասին» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	               Իրավական ակտի հիմնավորումը

	1.
	Անհրաժեշտությունը

	
	     Առաջարկվող իրավական ակտի ընդունումը ելնում է Կուտակային կենսաթոշակների մասին ՀՀ օրենքի (այսուհետ` Օրենք) 2-րդ հոդվածի 1-ին մասի 6-րդ կետի պահանջից, ըստ որի` անհրաժեշտություն է առաջանում սահմանել պարտադիր կենսաթոշակային ֆոնդերի մասնակիցների կատարած պարտադիր կուտակային վճարների վերադարձելիությունը երաշխավորող ֆոնդի տնօրինման և կառավարման կարգը, ըստ այդմ առաջնահերթ է դառնում սահմանել Պարտադիր կուտակային վճարների վերադարձելիությունը երաշխավորող հիմնադրամի գործառույթները:

	2.
	Ընթացիկ իրավիճակը և խնդիրները

	
	     ՀՀ-ում բազմաստիճան կենսաթոշակային համակարգի ներդրման նպատակով Հայաստանի Հանրապետության կառավարության 2008-2012 թվականների գործունեության միջոցառումների ծրագրում նախատեսվել էր կենսաթոշակային բարեփոխումների իրականացում, որի արդյունքում 2008թ. ընդունվեց «ՀՀ կենսաթոշակային բարեփոխումների ծրագիրը և կենսաթոշակային բարեփոխումների իրականացումն ապահովող միջոցառումների ժամանակացույցը հաստատելու մասին» ՀՀ կառավարության N 1487-Ն որոշումը, այնուհետև արդեն 2010թ. դեկտեմբերին ՀՀ Ազգային ժողովի հավանությանն արժանացավ կենսաթոշակային բարեփոխումների օրենսդրական փաթեթը, որի մեջ ներառված էր նաև Օրենքը: Ընդհանուր կուտակային կենսաթոշակային համակարգի գործունեության ապահովման համար մշակվել է Օրենքի կիրարկումն ապահովող միջոցառումների ցանկ, որն էլ հաստատվել է ՀՀ վարչապետի սույն թվականի փետրվարի 16-ի N 113-Ա որոշմամբ: Ներկայիս դրությամբ ակտիվ աշխատանքներ են տարվում պարտադիր և կամավոր կուտակային բաղադրիչների աշխատելու համար անհրաժեշտ ենթաօրենսդրական իրավական դաշտն ամբողջականացնելու ուղղությամբ: 

	3.
	Տվյալ բնագավառում իրականացվող քաղաքականությունը

	
	     Կամավոր և պարտադիր կուտակային կենսաթոշակային բաղադրիչների  արդյունավետ և անխափան գործունեության համար անհրաժեշտ է ձևավորել համապատասխան ենթաօրենսդրական դաշտ: Այս նպատակով աշխատանքներ են տարվում համապատասխան իրավական ակտերի մշակման և դրանք սահմանված ժամկետներում ավարտին հասցնելու ուղղությամբ:

	4.
	Կարգավորման նպատակը և բնույթը

	
	     Քանի որ ակտիվ աշխատանքներ են տարվում ՀՀ պարտադիր կուտակային բաղադրիչի մասնակիցների ռեեստրավարման համակարգի մշակման ուղղությամբ, անհրաժեշտություն է առաջանում սահմանել պարտադիր կենսաթոշակային ֆոնդերի մասնակիցների կատարած պարտադիր կուտակային վճարների վերադարձելիությունը երաշխավորող ֆոնդի տնօրինման և կառավարման կարգը:

	5.
	Նախագծի մշակման գործընթացում ներգրավված ինստիտուտները և անձինք

	
	     Նախագիծը մշակվել է ՀՀ ֆինանսների նախարարության աշխատակազմի ֆինանսական շուկայի զարգացման վարչության կողմից:

	6.
	Ակնկալվող արդյունքը

	
	     Նախագծի ընդունման արդյունքում կսահմանվի Պարտադիր կուտակային վճարների վերադարձելիությունը երաշխավորող հիմնադրամի գործառույթները:


ՏԵՂԵԿԱՆՔ
«ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ ԿԱՌԱՎԱՐՄԱՆ ՀԻՄՆԱԴՐԱՄ ՀԻՄՆԱԴՐԵԼՈՒ, ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ  ՏՆՕՐԻՆՄԱՆ ՈՒ ԿԱՌԱՎԱՐՄԱՆ ԳՈՐԾԱՌՈՒՅԹՆԵՐԸ ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ ԿԱՌԱՎԱՐՄԱՆ ՀԻՄՆԱԴՐԱՄԻՆ ՎԵՐԱՊԱՀԵԼՈՒ, ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ  ՏՆՕՐԻՆՄԱՆ ՈՒ ԿԱՌԱՎԱՐՄԱՆ ԿԱՐԳԸ ՀԱՍՏԱՏԵԼՈՒ

ԵՎ ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ ԿԱՌԱՎԱՐՄԱՆ ՀԻՄՆԱԴՐԱՄԻ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ, գումար հատկացնելու ԵՎ ՀՀ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ մասին » ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«Կենսաթոշակային երաշխիքային ֆոնդի կառավարման հիմնադրամ հիմնադրելու, կենսաթոշակային երաշխիքային ֆոնդի տնօրինման և կառավարման գործառույցները կենսաթոշակային երաշխիքային ֆոնդի կառավարման հիմնադրամին վերապահելու, կենսաթոշակային երաշխիքային ֆոնդի տնօրինման և կառավարման  կարգը հաստատելու և կենսաթոշակային երաշխիքային ֆոնդի կառավարման հիմնադրամի կանոնադրությունը հաստատելու, գումար հատկացնելու և ՀՀ կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու մասին » ՀՀ կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ
«ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ ԿԱՌԱՎԱՐՄԱՆ ՀԻՄՆԱԴՐԱՄ ՀԻՄՆԱԴՐԵԼՈՒ, ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ  ՏՆՕՐԻՆՄԱՆ ՈՒ ԿԱՌԱՎԱՐՄԱՆ ԳՈՐԾԱՌՈՒՅԹՆԵՐԸ ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ ԿԱՌԱՎԱՐՄԱՆ ՀԻՄՆԱԴՐԱՄԻՆ ՎԵՐԱՊԱՀԵԼՈՒ, ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ  ՏՆՕՐԻՆՄԱՆ ՈՒ ԿԱՌԱՎԱՐՄԱՆ ԿԱՐԳԸ ՀԱՍՏԱՏԵԼՈՒ

ԵՎ ԿԵՆՍԱԹՈՇԱԿԱՅԻՆ ԵՐԱՇԽԻՔԱՅԻՆ ՖՈՆԴԻ ԿԱՌԱՎԱՐՄԱՆ ՀԻՄՆԱԴՐԱՄԻ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ, գումար հատկացնելու ԵՎ ՀՀ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ մասին» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
«Կենսաթոշակային երաշխիքային ֆոնդի կառավարման հիմնադրամ հիմնադրելու, կենսաթոշակային երաշխիքային ֆոնդի տնօրինման և կառավարման գործառույցները կենսաթոշակային երաշխիքային ֆոնդի կառավարման հիմնադրամին վերապահելու, կենսաթոշակային երաշխիքային ֆոնդի տնօրինման և կառավարման  կարգը հաստատելու և կենսաթոշակային երաշխիքային ֆոնդի կառավարման հիմնադրամի կանոնադրությունը հաստատելու, գումար հատկացնելու և ՀՀ կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազում չի պահանջում:

ԱՄՓՈՓԱԹԵՐԹ
Պարտադիր կուտակային վճարների վերադարձելիությունը երաշխավորող հիմնադրամ հիմնադրելու և դրա կանոնադրությունը հաստատելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Հայաստանի Հանրապետության կառավարություն

	1. Անհրաժեշտ է հաշվի առնել, որ համաձայն 
«Կուտակային կենսաթոշակների մասին» ՀՀ
օրենքի 2-րդ հոդվածի 1-ին մասի 6-րդ կետի 
համաձայն ֆոնդի տնօրինման և կառավարման կարգն ու պայմանները սահմանվում են 
Հայաստանի Հանրապետության կառավարության
 կողմից: Նման կարգը և պայմանները կրում են 
համապարտադիր իրավական նորմերի բնույթ և 
պետք է սահմանվեն ՀՀ 
կառավարության համապատասխան նորմատիվ
որոշմամբ: Հիմնադրամի կանոնադրության մեջ 
նման դրույթների սահմանումը չի կարող դիտվել 
որպես օրենքի նշված պահանջի կատարում, քանի որ հիմնադրամը հիմնադրվում և դրա
կանոնադրությունը հաստատվում են անհտական 
ակտով: Ավելին ՀՀ քաղաքացիական օրենսգրքի 128-րդ հոդվածի համաձայն Հայաստանի Հանրապետությունը և համայնքները քաղաքացիական օրենսդրությամբ ու այլ իրավական ակտերով 
կարգավորվող հարաբերություններում հանդես են 
գալիս այդ հարաբերությունների մյուս 
մասնակիցների` քաղաքացիների և
իրավաբանական անձանց հետ հավասար հիմունքներով: «Հիմնադրամների մասին» ՀՀ օրենքի 12-րդ հոդվածի
3-րդ մասի համաձայն Հայաստանի 
Հանրապետությունը և համայնքները կարող են 
լինել հիմնադրամի հիմնադիր՝ քաղաքացիների և իրավաբանական անձանց հետ հավասար հիմունքներով: Վերոհիշյալից հետևում է, որ հիմնադրամ ստեղծելու և
դրա կանոնադրությունը հաստատելու դեպքում
Հայաստանի Հանրապետությունը հանդես չի գալիս 
որպես պետական իշխանության կրող և 
նորմատիվ կարգավորում իրականացնող, այլ 
հանդես է գալիս մասնավոր անձի հետ 
հավասար կարգավիճակով և հետևաբար 
կանոնադրության հաստատումը նման բովանդակությամբ չի կարող դիտվել որպես օրենքի ուղղակի 
պահանջի կատարում:

Վերոգրյալի հետ զուգահեռ առաջանում է նաև մեկ այլ 
խնդիր, որը կապված է Ֆոնդի 
«Կուտակային կենսաթոշակների մասին» ՀՀ օրենքի 
51-րդ հոդվածի 8-րդ մասի համաձայն 
պետական սեփականություն հանդիսացող
գումարները տնօրինելու հիմնադրամի իրավունքի
հետ, քանի որ ինչպես արդեն նշվեց, 
հիմնադրամի կանոնադրության մեջ նման
 իրավունքի սահմանումը ինքնին չի նշանակում
 այդ իրավունքի փոխանցում հիմնադրամին: 
Պետական սեփականության տնօրինման և 
կառավարման լիազորությունը իրավաբանական 
անձի փոխանցելու համար անհրաժեշտ է 
մշակել համապատասխան իրավական հիմք:
2.Նախագծի համարակալումն անհրաժեշտ է համապատասխանեցնել «Իրավական ակտերի 
Մասին» ՀՀ օրենքի պահանջներին:
3.Նախագծի 1-ին կետում անհրաժեշտ է 
լրացնել «Հիմնադրման միջոցով» բառերը՝ 
«Հիմնադրամների մասին» ՀՀ օրենքի 9-րդ

հոդվածի դրույթներին համապատասխան:
4.Նախագծի վերնագրում անհրաժեշտ է լրացնել 
«և դրա կանոնադրությունը հաստատելու» բառերը,
հիմք ընդունելով «Իրավական ակտերի մասին» 
ՀՀ օրենքի 40-րդ հոդվածի պահանջները:
5.Նախագծում անհրաժեշտ է սահմանել դրույթ
հիմնադրի գույքային ներդրումի, դրա չափի և 
աղբյուրի վերաբերյալ՝ «Հիմնադրամների մասին» ՀՀ օրենքի 8-րդ հոդվածի 2-րդ մասին համապատասխան:
6.Նախագծում առաջարկում ենք նաև 
սահմանել հանձնարարական տնօրենի
ժամանակավոր պաշտոնակատարին՝ 
ապահովելու հիմնադրամի պետական գրանցումը:

7.Կանոնադրության 1-ին գլխի 6-րդ կետն 
անհրաժեշտ է հանել, քանի որ ՀՀ 
օրենսդրությամբ «փոստային հասցե»

 հասկացություն սահմանված չէ:
8. Կանոնադրության 2-րդ գլուխն անհրաժեշտ է 
խմբագրել, քանի որ <<Հիմնադրամների մասին>> ՀՀ օրենքի 12-րդ հոդվածի 3-րդ մասին 
համապատասխան հիմնադիր է հանդիսանում 
Հայաստանի Հանրապետությունը, որի անունից
 հանդես է գալիս ՀՀ կառավարությունը, իսկ ՀՀ ֆինանսների նախարարությունը հանդիսանում է 
հիմնադրի անունից հանդես եկող պետական 
կառավարման մարմին՝ համաձայն նույն օրենքի 13-րդ հոդվածի 2-րդ մասի:
9.Կանոնադրության 4-րդ գլխի 1-ին կետը 
անհրաժեշտ է խմբագրել, քանի որ 
«Հիմնադրամների մասին» ՀՀ օրենքի 15-րդ հոդվածի
 2-րդ մասի 4-րդ կետի համաձայն կանոնադրությամբ
 պետք է սահմանվի ձեռնարկատիրական 
գործունեության այն տեսակների ցանկը,
 որոնցով հիմնադրամը կարող է անձամբ զբաղվել,
 ինչը ենթադրում է կոնկրետ տեսակների
ցանկի սահմանում:


	Ընդունվել է 
Չի ընդունվել

Ընդունվել

Ընդունվել է

Չի ընդունվել

Ընդունվել է

Ընդունվել է

Չի ընդունվել
	Կատարվել է համապատասխան փոփոխություն

Նախագծի համարակալումը համապատասխանում է «Իրավական ակտերի մասին» ՀՀ օրենքի 41-րդ հոդվածի պահանջներին

Կատարվել է համապատասխան փոփոխություն

Կատարվել է համապատասխան փոփոխություն

Հիմնադրամի կանոնադրության 5-րդ գլուխը սահմանում է «Հիմնադրամի և ֆոնդի սկզբնական գույքի արժեքը, դրանց ձևավորման աղբյուրները», որն ամբողջովին փակում է «Հիմնադրամների մասին» ՀՀ օրենքի 8-րդ հոդվածի 2-րդ մասով սահմանված պահանջը

Կատարվել է համապատասխան փոփոխություն

Կատարվել է համապատասխան փոփոխություն

Հիմնադրամի կանոնադրության 4-րդ գլխի 1-ին հոդվածի համաձայն «Հիմնադրամը Հայաստանի Հանրապետության օրենսդրության շրջանակներում և սույն Կանոնադրության հիման վրա կարող է ձեռնարկատիրական գործունեություն իրականացնել, եթե դա ծառայում է Հիմնադրամի նպատակների իրականացմանը և համապատասխանում է այդ նպատակներին», ըստ այդմ հստակեցվում է այն գործունության շրջանակները, որոնցով կարող է զբաղվել հիմնադրամը

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Հայաստանի Հանրապետության արդարադատության նախարարություն

	         1.  Որոշման նախագծում (այսուհետ` նախագիծ) «Ն» տառն անհրաժեշտ է փոխարինել «Ա» տառով` նկատի ունենալով նախագծի անհատական բնույթը:

         2. Նախագծի 4-րդ կետն անհրաժեշտ է հանել` նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի պահանջները:

         3. Նախագծով հաստատված կանոնադրության (այսուհետ` կանոնադրություն) 13-րդ գլխում նախատեսված են խորհրդի անդամների վարքագծի էթիկայի կանոնների վերաբերյալ դրույթներ: Այս կապակցությամբ անհրաժեշտ է նկատի ունենալ ՀՀ Սահմանադրության 83.5. հոդվածի 2-րդ կետի պահանջները, համաձայն որոնց բացառապես ՀՀ օրենքներով են սահմանվում ֆիզիկական անձանց իրավունքների և ազատությունների սահմանափակումները, ինչպես նաև պարտականությունները: Անհրաժեշտ է նաև նկատի ունենալ, որ նշված էթիկայի կանոնների չկատարման համար որևէ իրավական հետևանք նախատեսված չէ, մինչդեռ «Իրավական ակտերի մասին» ՀՀ օրենքի 45-րդ հոդվածի 3-րդ մասի պահանջների համաձայն նորմատիվ իրավական ակտերում չպետք է կիրառվեն նորմեր, որոնց չկատարման համար իրավական հետևանքներ նախատեսված չեն: Այդ առումով էթիկայի կանոններին վերաբերող դրույթներն անհրաժեշտ է հանել: 

         4. Նախագծում անհրաժեշտ է նախատասել դրույթներ կենսաթոշակային երաշխիքային ֆոնդի կառավարման հիմնադրամի տնօրենի ժամանակավոր  պաշտոնակատար նշանակելու վերաբերյալ` համաձայն «Հիմնադրամների մասին» ՀՀ օրենքի պահանջների:

        5. Կանոնադրության  2.1-րդ կետն անհրաժեշտ է խմբագրել` նկատի ունենալով, որ հիմնադրամի հիմնադիրը Հայաստանի Հանրապետությունն է, որի անունից հանդես է գալիս կառավարությունը` համաձայն «Հիմնադրամների մասին» ՀՀ օրենքի պահանջների:

       6. Կանոնադրության 8.3-րդ կետում անհրաժեշտ է հստակեցնել, թե ում կողմից են նշանակվում խորհրդի անդամները և ինչ կարգով:
       7.Կանոնադրության կետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի
41-րդ հոդվածի պահանջներին:

       8. Կանոնադրության 9.1-րդ կետում «կայացնում է ընդհանուր ձայների» բառերն անհրաժեշտ է փոխարինել «ընդունում է խորհրդի անդամների ընդհանուր թվի ձայների» բառերով` համաձայն «Հիմնադրամների մասին» ՀՀ օրենքի 22-րդ հոդվածի պահանջների:

       9. Կանոնադրության 10.3-րդ կետում «Հիմնադրամի» բառից հետո անհրաժեշտ է լրացնել «տնօրենի» բառը` համաձայն սույն կանոնադրության     10.2-րդ կետի պահանջների:

       10. Կանոնադրության 11-րդ գլխում «ԻՐԱՎԱՍՈՒԹՅՈՒՆՆԵՐԸ» բառն անհրաժեշտ է փոխարինել «ԻՐԱՎԱՍՈՒԹՅՈՒՆԸ» բառով` նկատի ունենալով «Իրավական ակտերի մասին » ՀՀ օրենքի 36-րդ հոդվածի պահանջները:                          

       11.    Կանոնադրության 15.1.3-րդ կետում անհրաժեշտ է հստակեցնել                                                                                                                                    

     «ուղենիշային պայուսակ» արտահայտությունը 
	Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է
Չի Ընդունվել

	Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Նշված հասկացությունը օգտագործվում է գիտական գրականության մեջ և նպատակահարմար չէ բացել կանոնադրության մեջ

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Հայաստանի Հանրապետության աշխատանքի և սոցիալական հարցերի նախարարություն

	1) 1.2-րդ կետը «գնաճով» բառից հետո լրացնել «(այսուհետ՝ երաշխավորված կուտակային վճարներ)» բառերով,

2) 4.2.9-րդ, 5.6.1.1-րդ, 5.9-րդ, 11.1.1-րդ, 11.1.2-րդ, 11.1.19-րդ, 11.1.20-րդ և 11.1.21-րդ կետերում «երաշխավորված կուտակային վճարներ» բառը փոխարինել «երաշխավորված կուտակային վճարների» բառերով, 
3) 11.1.20-րդ և 11.1.21-րդ կետերում «ավանդի» բառը փոխարինել «կուտակային վճարների» բառերով:

Միաժամանակ, մեր կարծիքով լրացուցիչ քննարկման կարիք ունի կատարված կուտակային վճարների վերաբերյալ քաղվածքներում առկա անհամապատասխանությունների վերաբերյալ հիմնադրամի տնօրենի կողմից պարզաբանող հանդիպումներ կազմակերպելու դրույթը (կանոնադրության 15.1.22-րդ կետ)՝ հաշվի առնելով այն հանգամանքը, խնդրո առարկայի վերաբերյալ պարզաբանումներ կարող է տալ հարկային մարմինը և (կամ) մասնակիցների ռեեստրը վարողը:

Ըստ այդմ, առաջարկվում է կանոնադրության 15.1.22-րդ կետով ամրագրել հիմնադրամի տնօրենի կողմից պարզաբանող հանդիպումներ կազմակերպելու դրույթ՝ հիմնադրամի կողմից փոխհատուցման ենթակա գումարի և երաշխավորված կուտակային վճարների (պարտադիր կենսաթոշակային ֆոնդերի մասնակիցների կատարած պարտադիր կուտակային վճարների` ճշգրտված տարեկան գնաճով) չափերի հաշվարկման վերաբերյալ (հակառակ դեպքում` 15.1.22-րդ կետում «երաշխավորված կուտակային վճարներ» բառը փոխարինել «կուտակային վճարների» բառերով, իսկ «ավանդատու» բառը փոխարինել «պարտադիր կենսաթոշակային ֆոնդերի մասնակիցների» բառերով):

	Ընդունվել է
Ընդունվել է
Ընդունվել է
Ընդունվել է
	Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն, նշված կետը հանվել է:



	ՀՀ կենտրոնական բանկ
	1. Որոշման 3-րդ կետը հարկ է լրամշակել՝ «Հիմնադրամներ մասին» ՀՀ օրենքի պահանջներին համապատասխանեցնելու նպատակով: Մասնավորապես՝ «Հիմնադրամների մասին» ՀՀ օրենքի 13-րդ հոդվածի համաձայն հիմնադրամի ստեղծման մասին Կառավարության որոշումը պետք է պարունակի նշում հիմնադրի անունից հանդես եկող պետական կառավարման մարմնի մասին (իսկ կառավարության աշխատակազմն այդպիսին չի հանդիսանում), ինչպես նաև Որոշմամբ պետք է նշանակվի հիմնադրամի գործադիր մարմնի ժամանակավոր պաշտոնակատար:

2. Մեր կարծիքով անհրաժեշտ է վերախմբագրել Կանոնադրության 1-ին և 3-րդ գլուխներով սահմանված Հիմնադրամի նպատակը՝ հաշվի առնելով այն հանգամանքը, որ Հիմնադրամի նպատակը պարտադիր կուտակային կենսաթոշակային վճարների վերադարձելիությունը երաշխավորող ֆոնդի կառավարումն է: Ըստ այդմ առաջարկում ենք վերաշարադրել հիմնադրամի հայերեն և այլ լեզուներով անվանումները:
3. Կարծում ենք Կանոնադրության 1.7 կետով նախատեսված կնիքի վերաբերյալդրույթները կարելի է հանել, քանի որ այլևս չկա կնիք ունենալու օրենսդրական պահանջ:

4. Կանոնադրության 2.1 կետը հարկ է լրամշակել, քանի որ Հիմնադրամի հիմնադիրը Հայաստանի Հանրապետությունն է՝ ի դեմ Հայաստանի Հանրապետության կառավարության:

5. Հիմք ընդունելով «Կուտակային կենսաթոշակների մասին» ՀՀ օրենքի 51-րդ հոդվածի 8-րդ մասը, կարծում ենք, անհրաժեշտ է Կանոնադրությունը լրամշակել այնպես, որ հստակ տարանջատվեն «Կուտակային կենսաթոշակների մասին» ՀՀ օրենքով նախատեսված երաշխիքային ֆոնդի և բացառապես երաշխիքային ֆոնդի կառավարման նպատակով Որոշմամբ ստեղծվող Հիմնադրամի միջոցները: 

6. Կարծում ենք անհրաժեշտ է լրամշակել Կանոնադրության 4.1 կետը՝ հստակ նախատեսելով ձեռնարկատիրական գործունեության այն տեսակները, որոնցով կարող է զբաղվել Հիմնադրամը: Հակառակ դեպքում 4.1 կետը որևէ լրացուցիչ կարգավորում չի նախատեսում և հանդիսանում է «Հիմնադրամների մասին» ՀՀ օրենքի դրույթի անհարկի կրկնություն:

7. Կարծում ենք հարկ է լրամշակել Կանոնադրության 5.1-5.3.3 կետերը՝ հստակեցնելով, որ ֆոնդերի կառավարիչների կողմից «Կուտակային կենսաթոշակների մասին» ՀՀ օրենքի համաձայն կատարված երաշխիքային վճարները, դրանց կառավարման արդյունքում ձևավորված միջոցները հանդիսանում են ոչ թե Հիմնադրամի, այլ՝ երաշխիքային ֆոնդի գույքը: 

8. Կարծում ենք Կանոնադրության 5.9 կետը լրացուցիչ հստակեցման կարիք ունի:

9. Հարկ է լրամշակել Կանոնադրության 8.3 կետի 4-րդ պարբերությունը, քանի որ Կենտրոնական բանկի ներկայացուցիչը Հիմնադրամի հոգաբարձուների խորհրդի կազմում կարող է նշանակվել բացառապես Կենտրոնական բանկի համաձայնությամբ:

10. Առաջարկում ենք լրամշակել Կանոնադրության 17.1 կետը՝ ՀՀ քաղաքացիական օրենսգրքի 124 հոդվածի կարգավորմանը համապատասխան:

11. Առաջարկում ենք վերանայել Հիմնադրամի վերստուգիչ ունենալու պահանջը՝ հաշվի առնելով երաշխիքային ֆոնդի կառավարման համար կատարվող ծախսերի սահմանափակումները:
12. Կանոնադրությունը հարկ է լրամշակել, քանի որ Կանոնադրության ամբողջ տեքստում առկա են երաշխավորված կուտակային վճարներ երաշխավորման վերաբերյալ դրույթներ:


	Ընդունվել է մասնակի
Ընդունվել է 

Ընդունվել է
Ընդունվել է 

Ընդունվել է 

Ընդունվել է 

Ընդունվել է 

Ընդունվել է 

Ընդունվել է 

Ընդունվել է 

Չի ընդունվել
Ընդունվել է 


	Կատարվել է համապատասխան փոփոխություն, հիմնադրամի գործադիր մարմնի ժամանակավոր պաշտոնակատար նշանակելու իրաավասությունը պատկանում է Խորհրդին
Կատարվել է համապատասխան փոփոխություն:

Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Հիմնադրամը չի կարող չունենալ վերստուգիչ, այդ իսկ պատճառով վերստուգիչը կընտրվի համատեղությամբ:

Կատարվել է համապատասխան փոփոխություն


	ՀՀ էկոնոմիկայի նախարարություն
	Դիտողություններ և առաջարկություններ չկան
	
	

	ՀՀ ԿԱ ՊԵԿ
	
1. Որոշման նախագծի առաջին նախադասությունում «123 հոդվածին» բառերից հետո ավելացնել «և «Կուտակային կենսաթոշակների մասին» Հայաստանի Հանրապետության օրենքի 49-րդ հոդվածին» բառերը:


2. Որոշման նախագծի հավելվածում.

ա) 1.3. կետից հանել  «(այսուհետ` Օրենք)» բառերը, քանի որ այն արդեն նշված է 1.1. կետում.

բ) 8.3. կետում ավելացնել  «մեկ անդամ` ՀՀ պետական եկամուտների կոմիտեից» բառերը.

գ) 11.1.1. և 11.1.2. ենթակետերից հանել  «երաշխավորված կուտակային վճարներ» բառը, քանի որ հատուցվում են ոչ թե ավանդի, այլ մասնակիցների կատարած պարտադիր կուտակային վճարների գումարները.

դ) 11.1.3. ենթակետը հանել կամ խմբագրել, քանի որ այն հակասում է «Կուտակային կենսաթոշակների մասին» ՀՀ օրենքի 52-րդ հոդվածով սահմանված դրույթներին:


	Չի ընդունվել

Ընդունվել է 

Ընդունվել
Ընդունվել
Ընդունվել
	Օրենքի նշված դրույթը չի առնչվում որոշման նախագծին

Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն

